
	
		
		
		
			
				
					
					
    



					
		
				
					

					首页
				
			
	
				
					

					随机
				
			


		
				
					

					登录
				
			


		
				
					

					设置
				
			


		
				
					

					资助
				
			


		
				
					
					关于维基文库
				
			
	
				
					
					免责声明
				
			





					
				
				
					
						[image: Wikisource]


						
					
				

					
				
					
					
				

				
	    
搜索
	


		
					
				
			

		
		
			
			

			

			
			
				
					Page:四庫禁燬書叢刊 史部 第01冊.pdf/90

					

				

				
		
				
				    
语言
				
		
	
				
				    
监视
				
		
	
				
				    
编辑
				
		




				

			

			
				此页尚未校对



　〈錄李善長一劵以表其所以爲勛首云朕聞古帝王之成大業者實由天假英賢以輔之故威德加于四海而〉

　〈天下定矣朕自起草萊提三尺創率衆數千居羣雄肘腋閒未有定期而善長來謂轅門傾心協謀從渡大江〉

　〈于是定居建業威聲所至無不來附不一二年閒集兵數十萬東征西伐日不暇給爾獨守國轉運粮儲供給〉

　〈器使未嘗缺乏況剸繁治劇和輯軍民無有怨誹之言此上天以授朕朕獨知之而人人未必盡知也昔者漢〉

　〈蕭何有饋餉之功千載之下人皆稱焉北之于爾蕭何未必過也今天下一家爾年已高朕無以報爾是用加〉

　〈爾爵祿使爾子孫世世承襲朕木踈愚皆遵前代哲王之典禮兹與爾誓除謀逆不宥其餘若犯死罪爾免二〉

　〈死子免一死以報爾勛嗚呼愼始如終以仁義忠孝訓其嗣人必圖後輔與國同久庶不負爾之前勞豈不偉〉

　〈歟○初欲製鐵劵而未有定制聞台州民錢允一者吳越忠肅王鏐之裔家藏唐昭宗所賜鐵劵遂遣使取之〉

　〈準其式而加損益高廣有差第爲七等剖而爲二一頒功臣一藏內府有故則合之以取信〉

封汪興祖爲東勝侯旣而人有言其過者　上宥而弗問

然弗與誥劵俾與職都督遇有征伐自效以圖實封興祖

廬州合肥人張德勝子○優待諸降臣李思齊潘原明李

伯昇王溥等並食平章祿不署事子孫世襲指揮同知等

官

十二月薛顯封爲永城侯時顯有專殺之罪　上亦不與

鐵劵惟賜文綺帛六十匹俾居海南　上召諸將諭之曰

自古帝王有天下爵賞以酧功刑罪以懲惡故能上下相

安以致治也卿等明聽朕言昔漢高帝非有功不侯所以

重封爵也而功不免於誅戮侯君集有功於唐犯法當誅

太宗欲宥之而執法者不可卒以見誅井高祖太宗忘功

--

臣之勞也由其恃功驕恣自冒于法耳今右丞薛顯始自

旴眙來歸朕撫之厚而待之至推腹心以任之及其從征

討皆著奇績自後破慶陽追王保保戰賀宗哲其勇畧意

氣迥出衆中可謂奇男子也朕甚嘉之然爲性剛忿朕屢

戒飭而不能悛至於妄殺胥吏殺獸醫殺火者又殺馬軍

此罪難恕而又殺天長衛千户吳富此尤不可恕也富自

幼從朕有功無過顯因利其所獲孳畜殺而奪之朕欲加

以極刑恐人言天下甫定卽殺將帥欲宥之則死者何辜

今乃論功封以侯爵謫居海南分其祿爲三一以贍富之

家一以贍馬軍之家一以養其老母妻子庶幾功過不相

掩面國法不廢也若顯所爲卿等宜以爲戒　上大宴羣

臣宴畢因語之曰天下大業以艱難得之必當以艱難守

之卿等今皆安享爵位不可忘艱難之時人之常情每謹

于憂患而忽于晏安不知憂患之來常始于晏安也今日

與卿等晏飲極歡恐久而忘其艱難故相戒免明日徐達

率諸將詣闕謝　上退御華盖殿賜達等坐從容語之曰

曩者與卿等初起本圖自全非有意於天下及渡江以來

觀羣雄無救民之心徒爲生民之患若士誠恃其財富侈

而無節友諒恃其兵強暴而無恩朕獨恃卿等一心共濟

艱危初與二寇相持人有勸朕先擊士誠以爲士誠內近

